
A FIN Z

Il GLOSSA

DA DUMENI CAPEDER

lla ballontscha da quei

levet, mia reit stendida,
senza ch’jeu vess dau in
stausch. Quei sentiment
gaudel jeu tut aparti en
quei battegl da repaus sen-
za paregl in bi di da stad
sco quei che nus vein as-
tgau viver las jamnas varga-

das.

Ord cuschina audel jeu
ina sevilada suenter
notas. Sto esser capitau ina
caussa disgrazieivla che la
dunna ch’jeu carezel dapi
in miez tschentaner sa far
strias taluisa. «Ti carugna,
stoda zepla, capiergna che
ti eis, va ali huz e lai star
meli, has capiu...» etc. In-
terruttas vegnan quellas ti-
radas da schlops, ch’jeu
scuvierel sco patengadas
cul mazzamustgas ch’ei tier
nus adina damaneivel.
«Dumeni, agid, ina via-
spra...! — Neu e gida...! -
Jeu vegnel buc a frida cun
quella stria...!» Finius miu

Viaspras

repaus. Finida tutta atmo-
sfera da ruassar e far in
sien.

a chezra inaga liquida-

da retuornel jeu en mia
reit stendida consultond il
lexicon sut il cavazin via-
spras. Quei naturalmein
sin giavisch da mia vilada
cara: «Pertgei ha Niesse-
gner scaffiu tals insects dil
naucli? — Tgei muntada
han quels insumma?» Ei
vegn endamen a mi ch’jeu
hai legiu che uonn seigi in
onn da viaspras. Ch'ins se-
pertgiri e fetschi surtut bu-
ca smanis per buca vilentar

ellas e cheutras vegnir fu-
raus. Aha, buca far sma-
nis...

eu legel ussa ruasseivla-

mein avon alla dunna
ch’jeu carezel era en sias fu-
rias, empruond da calmar
P'alterada: «La viaspra cu-
mina ei sper la viaspra tu-
destga (vespula germanica)
ina dallas pli frequentas
viaspras ell’Europa. Las
viaspras carschidas (imma-
ginas) senutreschan vegeta-
ricamein da nectar da flurs
e d’auters sucs dultschs, era
da dultschems dils car-
stgauns, e da carns. Via-
spras foran quasi mo lu cu-
ra sch’ellas sesentan attac-
cadas.» Mo di ti quei a mia
dunna!

ia damonda pertgei che

Niessegner hagi scaffiu
las viaspras resta senza ris-
posta. E tgei muntada
ch’ellas hagien medema-
mein... Sas ti cara lectura,
car lectur rispunder a mia
dunnetta en pitgiras?

Scolars grischuns al campiunadi europeic

M (Iq) lls scolars da la Scola chantunala grischuna da san. Florian Schéfer, Albert Planta, Gian Jorimann, Phillip
Taschler e Marco Ruggia vegnan a prender part dal Robot Challenge 2012 che ha lieu a Vienna. Els vegnan a sa
participar cun lur roboter inventa per ramassar rudialas da culur en in lieu en la disciplina Puch Collect. Ina
segunda equipa cun Oliver Kirsch, Michel Maklhlouf, Simon Gredig e Michael Baumann vegn a sa participar
al Robo Cup, il Campiunadi mundial dals sviluppaders da roboters. Dapi I'onn 2005 sa deditgeschan scolars da

la scola chantunala en lur temp liber al project «Helveticrobot» agens roboters. FOTO TH GSTOHL

Suenter la naiv sa fa valair uss puspe il sulegl

Situaziun generala: Causa ina zo-
na da pressiun auta sur 'Europa
centrala mainan vents auts na dal
vest aria sitga e detg miaivla

Oz: Aura sulegliva, durant il
suentermezdi vers saira nivels da
cumulus. En muntogna vent
flaivel dal vest fin nordvest.
Sid da las Alps ed Engia-
dina: Aura sulegliva,
I'avantmezdi anc intgins
nivels auts.

Prognosa: Venderdi fin glindesdi
sulegliv, tranter 20 e 23 grads.
Sid: Venderdi per gronda part su-
legliv, sonda mo pli parzialmain.
Surtut l'avantmedzi furmaziun
da nivels spess. Dumengia detg
sulegliv, glindesdi puspe per
gronda part sulegliv.

M (Ig) La famiglia Heinrich da
Filisur ¢ sa spezialisada ils ultims
onns sin la cultivaziun dal tar-
tuffel. En lur manaschi puril La

Tartuffel da Filisur — nomina per il Premi agrar 2011

Sorts cultiveschan els sin ina
surfatscha da 1,7 hectaras passa
20 sorts tartuffels, la racolta an-
nuala munta 27 tonnas. Sin ina

FOTO J. F. PAJAROLA

hectara vegnan cultivadas sorts
fitg viglias e raras da Pro Specia
Rara. Dals 40 projects ¢n 4 se-
lecziunads per la runda finala.

Janka ¢ fit per

la nova stagiun

Carlo Janka & sa preschenta ier a
Bogn Ragaz als meds da massa.
Dapi ch’el ha lascha operar il cor
curt avant la fin da la stagiun pas-
sada ¢ Carlo Janka puspe fit e
saun sc’in pesch. Las ultimas duas
stads n’ha il skiunz da Sursaissa
numnadamain betg pudi trenar
tenor giavisch. In’infecziun da vi-
rus e disturbis dal cor han frani
Janka. Ussa ha Carlo Janka den-
tant pudi trenar usche bain sco
gia daditg betg pli. El fa perquai
ina buna bilantscha dal trena-
ment da stad. In'emprima im-
pressiun quant bain che Carlo
Janka ¢ en furma dat 'emprima
cursa da la stagiun: il slalom gi-
gant sin il glatscher a S6lden en 4
emnas.

Svizra frunta sin

ils Stadis Unids

Lequipa svizra da tennis po cu-
menzar la nova stagiun da la
cuppa Davis cun in gieu a chasa.
Quai ¢ vegni decidi a Bangkok
cun trair la sort. La Svizra dat
dals 10 fin ils 12 da favrer 2012
Potgavelfinal encunter ils Stadis
Unids da ’America. Igl ¢ in gieu
da la gruppa mundiala da las
meglras 16 naziuns da tennis
dal mund. La fin d’emna han
Roger Federer e Stanislas Waw-
rinka batti a Sidney I'Australia
ed han uschia realisa la promo-
ziun. Cun 32 victorias én ils Sta-
dis Unids il victur da record da
la cuppa Davis. La davosa giada
han ils Americans gudagna
I'onn 2007.

Depute e parsura
ha demoli placats

La gievgia passada la notg a las
03.30 han giuvenils demoli pla-
cats da propagada dala pps ala sta-
ziun a Cuira. Tar ils delinquents sa
tracti dal deputa Sascha Miiller da
Tavau e dal president da la Giu-
ventetgna socialista dal Grischun
Lulkas Horrer da Cuira. Ils dus de-
linquents alcoholisads én vegnids
arrestads da la polizia.

Engula velos e rauba
per 30 000 francs

A Cuira ¢ vegni rut ¢n en in affar
da sport. Probablamain dumen-
gia u glindesdi. Ils laders han en-
gula dus velos ed ulteriur material
dad ir cun velo sco chapellinas,
giaccas u chautschas. La rauba
engulada ha ina valur da var
30 000 francs. Ils delinquents ¢n
sa fatgs via tras la garascha sutter-
rana e da la en la butia.

Il pur Tumasch Planta ed il veterinari chantunal Rolf Hanimann. rotom. puir

Planta ha survegni raschun

La vaccinaziun sfurzada da las
nursas dal pur Tumasch Planta
n’era per I'ina betg lubida e per
I'autra era betg necessaria. Da
sa parar las nursas da Planta d’au-
tras si d’alp era dentant giustifitga.
Da betg prender si contact cun il
pur avant far quel pass saja betg sta
endretg. La decisiun dal tribunal

ch’i saja sta giustifitga da sa parar
las nursas d’autras si d’alp sto 7u-
masch Planta acceptar, dentant
cuntent n'¢ el betg. Il veterinari
chantunal Rolf Hanimann n'¢ betg
cuntent cun la sentenza, 'ufhizi
avessia gi da prender si contact cun
Planta avant che prender davent

las nursas da lalp.

Il project da la colliaziun dals
territoris da skis dad
Ursera/Andermatt e Sedrun
duai vegnir redimensiuna. Sco
quai che Franz Steinegger ha
ditg vers gasettas en I'Uri na
possia il maun public betg dar
usche blers daners sco previs en
il project. Steinegger ¢ il presi-
dent dal cussegl d’administra-

Regiun da skis Sedrun/Ursera

ziun da ’Andermatt Gotthard
Sportbahnen SA che vul menar
il resort ensemen cun la Pendi-
cularas Sedrun SA, la firma da
Sawiris ed il sponsur svedais
Skistar AB. La nova politica re-
giunala na mettia betg a dispo-
siziun ils 88 milliuns previds. Ils
custs totals dal project muntan
a passa 200 milliuns francs.




